
Салқин саҳарларда, бодом гулида,
Бинафша лабида, ерларда баҳор.
Қушларнинг парвози, елларнинг нози,
Бахмал водийларда, қирларда баҳор.

Қанча севар эдинг, бағрим, баҳорни,
Ўрик гулларининг эдинг мафтуни.
Ҳар уйғонган куртак, ҳаёт берган каби
Кўзларингга суртиб ўпардинг уни.

Мана қимматлигим, яна баҳор келиб,
Сени излаб юрди, кезди сарсари.
Қишнинг ёқасидан тутиб сўради сени,
Ул ҳам ёш тўкди-ю, чекилди нари.

Сени излар экан, бўлиб шаббода,
Сен юрган боғларни қидириб чиқди.
Ёзиб кўрсатай деб ҳусн-кўркини,
Яшил қирғоқларни қидириб чиқди.

Топмай сабри тугаб бўрон бўлди-ю,
Жарликларга олиб кетди бошини.
Фарҳод тоғларидан дарагинг излаб,
Сойларга қулатди тоғнинг тошини.

Сўнгра жило бўлиб кирди ётоғимга,
Ҳулкар ва Омоннинг ўпди юзидан.
Сингиб ёш куйдирган зафар ёноғимга
Секин хабар берди менга ўзидан.

Лекин ётоғимда сени тополмай,
Бир нуқтада қолди узоқ тикилиб.
Яна ел бўлди-ю, кезиб сарсари,
Мендан сўрай кетди қалбимни тилиб:

«Қани мен келганда кулиб қаршилаб,
Қўшиғи мавжланиб бир дарё оққан?
«Бахтим борми дея», яккаш сўроқлаб
Мени шеърга ўраб суқланиб боққан?

Ўрик гулларига тўнмайди нега
Елда ҳилпиратиб жингала сочин?
Нега мен келтирган шўх наъшидага
Пешвоз чиқмайди у ёзиб қулочин?

Қани ўша куйчи, хаёлчан йигит?
Нечун кўзингда ёш, туриб қолдинг лол.
Нечун қора либос, сочларингда оқ,
Нечун бу кўкламда сен паришонхол?»

Қандай жавоб айтай, лолдир тилларим,
Баридан тутдиму, кетдим қошингга.
У ҳам ғаминг билан кезди афтода,
Боқиб туролмайин қабринг тошига.

Аламдан тутоқиб дарахтга кўчди,
Куртакни уйғотиб сўйлади ғамнок.
Сенинг ёдинг билан елиб беқарор,
Гуллар ғунчасини этди чок-чок.

Гулу райҳонларнинг таралди атри,
Самони қоплади майин бир қўшиқ.
Бу қўшиқ нақадар ошно, яқин,
Нақадар ҳаётбахш, оташга тўлиқ.

Баҳорги бурканган сен севган элда,
Овозинг янгради жўшқин забардаст.
Ўлмаган экансан, жоним, сен ҳаёт,
Мен ҳам ҳали сенсиз олмадим нафас.

Ҳижронинг қалбимда, созинг қўлимда,
Ҳаётни куйлайман, чекинар алам.
Тунлар тушимдасан, кундуз ёдимда,
Мен ҳаёт эканман, ҳаётсан сен ҳам!

Зулфия,
Ўзбекистон халқ шоири

Бах,ор 
келди сени 
сўрок,лаб

Республикадаги жами 37 037 та бошланғич  касаба уюшма 
ташкилотидан, 28 февРаль кунги маЪлумотлаРга кЎРа, 

14 514 тасида (39,2 %) муқобиллик асосида ҳисобот-сайлов 
йиғилишлаРи (конфеРенциялаРи) ЎткаЗилди.факт 2

Шу мавзуга 
доир мақолани

-саҳифада 
ўқинг!

Қадрли ватандошлар!
Аввало, сиз, азизларни, юртимиздаги барча мў-

мин-мусулмонлар ва бутун халқимизни эзгулик, хайру 
саховат ва меҳр-оқибат ойи бўлган Рамазони шарифнинг 
кириб келиши билан чин қалбимдан самимий муборак-
бод этаман.

Ушбу қутлуғ айёмда мана шундай мунаввар ойни 
эл-юртимиз билан биргаликда тинч ва осойишта муҳитда 
кутиб олаётганимиз учун Аллоҳ таолога беҳисоб шукро-
налар айтамиз.

Ҳозирги вақтда барча соҳа ва тармоқлардаги ислоҳот-
ларимиз муқаддас ислом динининг одамийлик моҳия-
тига уйғун бўлган «инсон қадри учун, инсон бахти 
учун» деган эзгу ғоя асосида амалга оширилаётганини 
кўплаб мисолларда кўриш мумкин. 

Жумладан, ижтимоий ҳимоя тизими самарасини юк-
салтириш, беморлар, ногиронлиги бўлган, кекса ва ёр-
дамга муҳтож инсонларни, ёшлар ва хотин-қизларни, чет 
эллардаги фуқароларимизни ҳар томонлама қўллаб-қув-
ватлаш, фарзандларимизнинг таълим-тарбиясига эъти-
борни кучайтириш, муқаддас қадамжо ва зиёратгоҳларни 
обод қилишга қаратилган саъй-ҳаракатлар тобора кен-
гайиб бораётганини таъкидлаш лозим. 

Бу борада бошлаган ишларимизни изчил давом этти-
риш, юртимиздаги тинч ва фаровон ҳаётни, миллатлар 
ва динлараро ҳамжиҳатлик муҳитини кўз қорачиғидек 
асраб-авайлаш бундан буён ҳам доимо эътиборимиз мар-
казида бўлади. 

Пок ниятлар ижобат бўладиган ушбу қутлуғ ойда 
жаҳоннинг турли минтақаларидаги уруш-жанжаллар, 
низо ва адоватлар барҳам топиб, бутун дунёда тинчлик, 
ўзаро ҳурмат, бағрикенглик ва ҳамкорлик барқарор бўли-
шини чин дилдан сўраб, дуолар қиламиз.

Ер юзидаги барча мўмин-мусулмон биродарлари-
мизни, дўст ва ҳамкорларимизни Рамазон ойининг бош-
ланиши билан самимий қутлаб, уларнинг мамлакатлари 
ва халқларига осойишталик, равнақ ва фаровонлик ти-
лаймиз.

Азиз ватандошлар!
Рамазони шарифни оила ва яқинлар даврасида 

катта хурсандчилик билан кутиб олаётган сиз муҳта-
рам юртдош ларимни яна бир бор табриклаб, барчан-
гизга сиҳат-саломатлик, бахту саодат, хонадонларингизга 
файзу барака тилайман.

Ушбу муқаддас ойда қилинадиган ибодат ва дуолар, 
эҳсон ва амалларни Парвардигори олам ўз даргоҳида қа-
бул этсин! 

Халқимизнинг эзгу орзу-интилишлари рўёбга чиқсин!
Рамазон ойи барчамизга муборак бўлсин!

шавкат миРЗиЁев,
Ўзбекистон Республикаси Президенти

Пойтахтимиздаги «Халқлар дўст-
лиги» санъат саройида Ўзбекистон 
ва Қорақалпоғистон халқ артисти Ғу-
ломжон Ёқубов таваллуд санаси му-
носабати билан катта концерт дас-
тури бўлиб ўтди. 

Ўзбекистон Республикаси Прези-
денти Шавкат Мирзиёевнинг «Ўзбе-
кистон халқ артисти Ғуломжон Ёқу-
бовни мукофотлаш тўғрисида»ги 
фармонини  Ўзбекистон Респуб-
ликаси Президенти маслаҳатчиси 
 Хайриддин Султонов ўқиб эшит-
тирди. Унга кўра, Ғуломжон Ёқубов 
миллий қўшиқчилик санъатимизни 
ривож лантириш борасидаги хизмат-
лари, ижтимоий ҳаётдаги фаол ишти-
роки учун «Буюк хизматлари учун» 
ордени билан тақдирланди.

Мазкур мукофотни санъаткорга 
Ўзбекистон Республикаси Олий 
Мажлиси Сенати Раиси Танзила 
Норбоева топширди.

Ғуломжон Ёқубов 60 йилдан буён 

санъат йўлида хизмат қилиб кел-
моқда. У 45 йилдан ортиқ Ўзбекис-
тон филармониясида меҳнат қилиб, 
халқимиз учун манзур бўладиган қў-
шиқлар яратди. Унинг қўшиқлари 
мамлакатимиз ҳудудидан олисларда 
ҳам бугун жаранг сочмоқда. 

Мусиқа оқшомида сўзга чиққан 
Ўзбекистон Қаҳрамони, Ўзбекис-
тон ва Қорақалпоғистон халқ ар-
тисти Муножот Йўлчиева, Ўзбе-
кистон халқ шоири Маҳмуд Тоир, 
Ўзбекистон халқ артисти Фаррух 
Зокиров Ғ.Ёқубовнинг ўзига хос 
ижод йўли ҳақида атрофлича фикр 
билдирдилар. 

– Ғуломжон қайси даврага кирса, 
ўша даврага албатта файз киради, – 
деди Ўзбекистон халқ артисти Фар-
рух Зокиров. – Унинг одоби, муомала 
маданияти, саҳна маданияти, томо-
шабинларга ҳурмати ёшларга наму-
надир. Президентимизнинг санъат 
ривожига кўрсатаётган чексиз эъти-

бори Ғуломжон Ёқубов меҳнатлари-
нинг шундай юксак эътирофида ҳам 
намоён бўлди.

Устоз санъаткор миллий мумтоз ва 
эстрада йўналишидаги қўшиқларни 
ҳам маромига етказиб ижро этади. У 
1985 йилда «Мелодия» ижодий фир-
масининг «Олтин диск» мукофоти 
билан тақдирланган. Истиқлол йил-
ларида моҳир санъаткор «Дўстлик», 
«Эл-юрт ҳурмати» орденлари билан 
тақдирланган.  

– Санъат йўлидаги меҳнатларим 
шундай эъзозланганидан жуда мам-
нунман, – деди Ғ.Ёқубов. – Халқи-
мизга бетакрор қўшиқлар тақдим 
этиш йўлида бундан буён ҳам ўз 
куч-ғайратимни аямайман.

Тантанали мусиқий кечада Ва-
танни, меҳр, садоқат ва гўзалликни 
тараннум этувчи куй-қўшиқлар янг-
ради.

назокат усмонова,
ЎзА мухбири

ЎЗБЕкИСтОН 
ХаЛҚИГа таБРИк

МИЛЛИЙ ҚЎШИҚЧИЛИк СаНЪатИ ЙЎЛИДаГИ 
фИДОкОРОНа ИЖОДНИНГ ЮкСак ЭЪтИРОфИ

Миллий қўшиқчилик санъатимизнинг толмас тарғиботчиси,  Ўзбекистон халқ артисти 
Ғуломжон Ёқубов ўзининг жўшқин қўшиқлари, ўзига хос ижро услуби билан мухлислар эътиборини 

қозонган. Шу кунларда санъаткор қутлуғ 75 ёшини қаршиламоқда.

2025 ЙИЛДа 
ХИЗМатЛаР 
СОҳаСИНИ 
РИвОЖЛаНтИРИШНИНГ 
аСОСИЙ 
кЎРСаткИЧЛаРИ 
НИМаЛаРДаН 
ИБОРат?

Давлатимиз раҳбарининг 
«Хизматлар соҳаси барқарор 
ривожланиши учун қулай шарт-
шароитлар яратишга оид қўшимча 
чора-тадбирлар тўғрисида»ги 
қарори қабул қилинди.

ҳужжат асосида 2025 йилда хизматлар 
соҳасини ривожлантиришнинг асосий мақсадли 
кўрсаткичлари қуйидагича белгиланган:

ҳудудларда 2025 йилда қуйидаги 652 та драйвер 
лойиҳани инфратузилма билан таъминлаш учун 
1 триллион сўм йўналтирилади:

2025 йилда қуйидаги миқдорда 
кредит маблағлари йўналтирилади:

хизматлар ҳажмини 15 фоизга ошириш; 
соҳада 3 миллион кишини даромадли меҳнат билан таъминлаш;
52,2 мингта хизмат кўрсатиш объектини ташкил этиш.

72 та соҳил бўйи дам олиш маскани;
62 та замонавий қиёфадаги истироҳат боғи;
154 та туну кун фаолият юритадиган туризм ва гастрономик йўна-
лишларга ихтисослашган савдо ва кўнгилочар кўча;

364 та йўл бўйи ва бошқа сервис объекти. 

хизматлар соҳасини ривожлантириш учун 67,4 триллион сўм;
хизмат кўрсатиш объектларини ташкил этиш учун девелоперлар 
орқали тадбиркорлик субъектларига нотурар жойларни лизингга 
беришга 4,5 триллион сўм.

президентнинг 2022 йил 27 январдаги пқ–104-сонли қаро-
рида назарда тутилган хизматлар кўрсатувчи тадбиркорларга 
1 фоизлик ижтимоий солиқ ставкасининг амал қилиш муддати 
2028 йил 1 январгача узайтирилди. 

РаҳБаР ва ЁШЛаР уЧРаШувИ
Учрашувни университет 

ёшлар масалалари ва маъна-
вий-маърифий ишлар бўйича би-
ринчи проректори Дилшод Ибо-
дуллаев олиб борди.

У мамлакатимизда ёшларга 
қаратилаётган эътибор, жумла-
дан, илм олиш, касб-ҳунар эгал-
лаш учун яратилган шарт-ша-
роитлар ҳақида гапирди. Шу-
нингдек, касаба уюшмалари 
томонидан ёшларни қўллаб-қув-
ватлаш борасида олиб борила-
ётган чора-тадбирлар ҳақида 
атрофлича тўхталди. Бош жамоа 

келишуви, минтақавий жамоа ке-
лишуви ва жамоа шартномала-
рида айнан ёшларни қўллаб-қув-
ватлашга қаратилган алоҳида 
бўлимлар, шартлар борлигини 
таъкидлаб, ҳар бир идора-ташки-
лотда шароитлар назорат қилиб 
борилаётганига урғу берилди. 
Ёшлар учинчи Ренессанс бунёд-
корлари эканлигини эътироф 
этиб, уларни илм олишда тўхта-
масликка ундади.

Тадбирда, шунингдек, уни-
верситетнинг педагогика ва пси-
хология  факультети 231-гуруҳ 

талабаси Муниса Озодовага ка-
саба уюшмалари стипендиати 
сертификати тақдим қилинди. 

Учрашув савол-жавобларга 
бой тарзда ўтди. Ёшлар ўз фикр-
лари ва ташаббусларини илгари 
суриб, ўзларини қизиқтирган са-
волларига жавоб олдилар.

бахтиёр исмоилов,
Ўзбекистон касаба 

уюшмалари Федерацияси Хоразм 
вилояти кенгаши раисининг 

ёшлар масалалари бўйича 
маслаҳатчиси

Абу РАйҳон беРуний  ноМиДАги уРгАнч ДАвлАт 
унивеРситетиДА Ўзбекистон кАсАбА уюШМАлАРи ФеДеРАцияси  
ХоРАзМ вилояти кенгАШи РАиси гулсАРА ҚуРбонбоевА билАн 

«РАҳбАР вА ЁШлАР учРАШуви» тАШкил ЭтилДи.

Навбатдаги тадбир Хўжайли 
туманида ўтказилиб, унда Дав-
лат муассасалари ва жамоат хиз-
мати ходимлари касаба уюшмаси 
Қорақалпоғистон кенгаши раиси 
Раҳмон Мадреймов,  бошланғич 
касаба уюшма ташкилоти аъзо-
лари, фаоллари иштирок этишди. 
Тадбирда  сўзга чиққанлар томо-
нидан тизимда амалга ошири-
лаётган ишлар, хусусан, ходим-
ларнинг ижтимоий-иқтисодий, 
ҳуқуқий манфаатларини ҳимоя 
қилиш борасидаги саъй-ҳаракат-
лар эътироф этилди ва  касаба 
уюшмаларининг айни пайтдаги 
фаолиятига муносиб баҳо бе-
рилди.

Тафсилотларга бой бундай 
тадбирлар Ўзбекистон фахрий-
ларининг ижтимоий фаолиятини 
қўллаб-қувватлаш «Нуроний» 
жамғармаси Қорақалпоғистон 
Рес публикаси бўлими, Чимбой 
туманидаги 22-сонли мактабда 
ҳам ўзгача руҳда  ўтди.  

фотима абдуРаимова
«ISHONCH»

БаЙРаМОЛДИ 
таДБИРЛаРИ

украина ҳудудларини қайтара оладими?
Америка президенти Дональд трамп Россия назорати остига ўтган украина ҳу-
дудларини қайтариш бўйича музокаралар бўлиб ўтишига ишора қилди.

«Биз бу ҳақда гаплашамиз, кўрамиз, кўп 
нарсани Украинага қайтаришга муваффақ 
бўла оламизми», деди Вашингтон маъмури-
яти раҳбари Буюк Британия бош вазири Кир 
Стармер билан Оқ уйда бўлиб ўтган учрашув 
чоғида.

Трамп ҳукуматнинг дастлабки йиғили-
шида Россия – Украина можаросини ҳал этиш 
учун Москва муроса йўлини танлаши керак-
лигини айтган, аммо аниқ қайси йўналиш-
ларда ёнбосиши лозимлигини ошкор қилма-
ган эди.

Ҳозирда Украинанинг тахминан 20 фоизи 
Россия назорати остида.

Шимолий корея доимо шай
Шимолий корея етакчиси ким чен ин мамлакат Қуролли кучларини ядро-
вий қуролдан фойдаланишга тайёр туришга чақирди.

Ким Чен Ин стратегик қанотли ракеталарнинг навбатдаги синови чоғида мудо-
фаа қобилияти ва тийиб туриш кучи фақат кучли ҳужум қуроллари орқали кафо-
латланишини таъкидлади.

Шимолий Корея етакчисининг сўзларига кўра, ядровий қуролларни такомил-
лаштириш ва улардан суверенитетни ҳимоя қилиш йўлида фойдаланишга шай ту-
риш КХДР Қуролли кучларининг бурчидир. 

аҚШ НатОни 
молиялаштиришни 

камайтирмоқчи
Дональд трамп 27 февраль куни АҚШнинг нАтони молия-
лаштиришдаги етакчи ролини тугатиш ниятида эканини 
билдирди.

«Биз НАТОга ёрдам бериб келамиз, лекин биз бошқалардан 
кўра кўпроқ ёрдам беряпмиз. Мен бунга нуқта қўймоқчиман», 
деди АҚШ президенти Оқ уйдаги матбуот анжуманида.

Унинг сўзларига кўра, АҚШ «бошқа ҳар қандай давлатга қа-
раганда анча кўп тўлаган». Шу жумладан, мамлакат «энг яхши 
ҳарбий техника, ўқ-дори ва бошқа жиҳозлар»ни молиялаштир-
ган.

«Энди эса биз ўз омборларимизни тиклашга киришишимиз 
керак», дея таъкидлади Трамп.

Буюк Британияда навбатдаги 
саммит ўтказилади

буюк британияда 2 март куни украина можаросини ҳал қилишга 
бағишланган саммит бўлиб ўтади, унда 18 та давлат вакиллари 
иштирок этади.

Бу ҳақда Буюк Британия 
бош вазири Кир Стармер АҚШ 
президенти Дональд Трамп 
билан суҳбат чоғида маълум 
қилди.

Стармер айни вақтда Бри-
тания ҳукумати Франция ва 
НАТО вакиллари билан музо-
каралар олиб бораётганини, 
уларни ҳам саммитга таклиф 
қилиш режалаштирилганини 
билдириб ўтди. оламгир отаЁР

тайёрлади

ҳамиша кишига яхшилик кўзла,
Фақат яхшиликдан омонлик изла.

носир Хисрав

сайлов – сийлов 
бЎлмасин!

Инсон бирор ташкилот, 
корхона-муассасада меҳнат 
қилар экан, ишига яраша маош 
олишни, оиласи билан фаро-
вон турмуш кечиришни, зарур 
пайтда ижтимоий қўлловни 
хоҳлайди. Бу, ўз навбатида, 
кўп лаб меҳнат жамоаларида 
ходимларнинг тобора қалқони 
бўлиб бораётган касаба уюш-
малари нуфузини янада ошир-
моқда. Ўзига юклатилган ва-
зифа ҳамда мажбуриятни ба-
жармаган, масъулиятни ҳис 
қилмаган, охир-оқибат ишонч-
 ни оқлай олмаган етакчилар 
эса бундай обрў-эътибор қо-
зонолмайди, албатта. Чунки 
вақт ҳаммасига ўз ҳукмини ай-
тади. Демак, жорий йил касаба 
уюшмалари ҳаё тида қилин-
ган ишлар тарози палласига 
 қўйиладиган, келгусидаги ре-
жалар баён этиладиган ва жа-
моадошлар ўз хулоса ва қаро-
рини қабул қиладиган муҳим 
сарҳисоб даври ҳисобланади. 

Дарҳақиқат, энди касабақўм-
лар аввалги йиллардагидек но-
мигагина сайланмайди. Улар-
нинг номи бору ўзи йўқ қаби-
лида юришларига-ю, ўзи ёки 
раҳбар истагандек иш тутиш-
ларига ҳам йўл қўйилмайди. 
Одамлар ўз ҳақ-ҳуқуқини  кун 
сайин танимоқда. Ўзининг қо-
нуний талабини қўймоқда. Хо-
димлар бу йилги сайловларда 
ўзларига бошланғич касаба 
уюшма ташкилоти етакчисини 
муқобиллик асосида, бир неча 
номзодлар ичидан сайлаб-сара-
лаб олмоқда.

– Бундан беш йил аввал вило-
ятимиздаги 2374 та ташкилот ўз 
сафида 300 мингдан ортиқ  аъзони 
бирлаштирган эди, – дейди Ўз-
бекистон касаба уюшмалари Фе-
дерациясининг Сурхондарё ви-
лояти кенгаши Ташкилий ишлар 
бўлими мудири Баҳрулло Муҳам-
мадиев. – Бу кўрсаткич ўтган 
давр мобайнида сезиларли дара-
жада ошиб, аъзолар сони 444458 
нафарга етди. Бошланғич ка-
саба уюшма ташкилотлари сони 
эса 2781 тани ташкил этмоқда. 
Ҳозирги кунда уларнинг 32 фо-
изида, яъни 890 тасида муқо-
биллик асосида ҳисобот-сайлов 
конференциялари бўлиб ўтди. 
Эътиборлиси, 30-40 кишилик 
кичкина идора, ўқув муассасаси 
бўладими ёки 1500-2000 киши 
меҳнат қиладиган йирик кор-
хона – барча-барчасида жамоа, 

аввало, касаба уюшма етакчи-
лиги учун уч-тўрт номзодни са-
ралаб қўймоқда. Сўнгра улар-
нинг орасидан яширин овоз 
бериш йўли билан фақат энг му-
носиблари, энг халқпарварла-
рини раҳбарликка сайлаб олиш-
моқда. 

Жумладан, Ангор тумани-
даги 1-мактабда бўлиб ўтган 
йиғилишда педагогик жамоа 
бош ланғич касаба уюшмаси 
томонидан сарҳисоб даврида 
амалга оширилган ишларни эъ-
тироф этиб, бир овоздан Бах-
тиёр Қобуловга яна қайта ишонч 
билдиришди. Бинобарин, раис 
ташаббуси билан ўтган 5 йилда 
39 нафар ходимга турли миқ-
дорда моддий ёрдам кўрсатил-
ган, 38 нафар педагогга санато-
рийларга соғлиқларини тиклаш 
учун 120,6 млн. сўмлик имти-
ёзли йўлланмалар олиб берил-
ган. Аммо бу борадаги ишларга 
Узун туманидаги 79 нафар иш-
чи-ходим фаолият юритаётган 
19-мактабда эътибор сустлиги, 
ижтимоий ҳимояси қониқарли 
даражада бўлмаётгани учун бу 
гал жамоа касаба уюшма қўми-
таси раислигига номзоди кўр-
сатилган Ҳидоят Холиёровани 
лойиқ топишди.

Сариосиё тумани тиббиёт 
бирлашмасида бўлиб ўтган йиғи-
лишда ҳам қилинган ишлар бир-
ма-бир сарҳисоб этилди. Айни 
пайтда мазкур бирлашма тасар-
руфидаги шифо масканларида 
2467 нафар ходим фаолият юрит-
моқда. Шундан 1951 нафарини 
аёллар, 266 нафарини 30 ёшгача 
бўлган ёшлар ташкил этади. Ўт-
ган йилларда Жамоа шартно-
масига мувофиқ, касаба уюшма 
маблағи ҳисобидан 47 нафар хо-
дим ва уларнинг 19 нафар оила 
 аъзоси учун «Чинобод», «Турон», 
«Умид гулшани» каби санаторий-
ларда соғлиқларини тиклашлари 
учун йўлланмалар олиб берилди. 
Ижтимоий ҳимоя  га муҳтож 722 
нафар ходимга 170,8 млн. сўм-
дан ортиқ моддий ёрдам кўрса-
тилди. 650 нафар ходим ва улар-
нинг оила аъзолари Тошкент, 
Самарқанд, Бухоро, Хива шаҳар-
ларига саёҳатга олиб борилди. 
Бу эзгу ишлар учун касаба уюш-
малари маблағидан 105 млн. сўм 
сарфланди.

– Бундан 3-4 йил аввал иш-
сиз эдим. Бирлашмадагилар 
менга хайрихоҳ бўлиб, ишга 
жойлаштиришди. Ижтимоий 
аҳволимни эътиборга олиб, ҳар 
йили моддий ёрдам ва байрам-

лар арафасида эсдалик совға-
лари беришади. Шунингдек, 
ўтган йили касаба уюшма то-
монидан ажратилган йўлланма 
асосида «Сангардак» санато-
рийсида соғлиғимни бепул 
тиклаш имкониятига ҳам эга 
бўлдим, – дейди мамнуният би-
лан Сариосиё тумани тиббиёт 
бирлашмаси ҳовли супурувчиси 
Зебо Юнусова.

Яхшилик ҳеч қачон ерда қол-
майди. Савоб иш қилишни ўзи-
нинг бурчи ва вазифаси деб бил-
ган, меҳнати ва ташаббускорлиги 
билан барчанинг меҳрини қозон-
ган Асқар Йўлдошевга сайлов 
жараёнида ҳамкасблари яна бир 
карра ишонч билдиришди.

одамлаРни 
РоЗи қилиш –

 устувоР мақсад!
Бу эзгу мақсадга касаба уюш-

малари ишчи-ходимларнинг 
ижтимоий-иқтисодий, меҳнат 
ва ҳуқуқий муҳофазасини таъ-
минлаш орқали эришади. Айни 
йўналишдаги ишлар 484 киши 
фаолият юритаётган «Термиз 
дарё порти» МЧЖ да нафақат 
вилоятимиз ёки республика-
мизда, балки Марказий Осиё 
давлатларида ҳам эътироф эти-
ладиган даражада йўлга қўйил-
ган. Бунинг ижобий самараси 
ўлароқ ўн йилдан буён мазкур 
ташкилотда касаба уюшма қў-
митаси раиси бўлиб ишлаб ке-
лаётган Элмира Калимулина 
минтақа мамлакатлари касаба 
уюшмаси ташкилотлари ўрта-
сида халқаро миқёсда бўлиб ўт-
ган «Энг яхши жамоа шартно-
маси – 2023» кўрик-танловида 
фахрли 1-ўринни эгаллаган эди.  

Маълумот учун: «Термиз 
дарё порти» 4 километрлик ри-
вожланган темир йўл тармоғига 
эга бўлиб, бир вақтнинг ўзида 
камида 1000 та темир йўл ва-
гонини қабул қилиш имконини 
беради. Шу боис бу ерда иш-
чи-хизматчиларнинг қўли-қў-
лига тегмайди. Корхонадаги 
ҳар бир ишчи-ходимнинг ҳақ-
ҳуқуқи самарали ҳимояда. Чи-
лангарми, фаррошми, механик 
ёки кема капитани – барча-бар-
часига иш стажига, тажриба-
сига, унвонига қараб ойлик ма-
ошларига қўшимча устамалар 
бериб  борилади. Жамоа шарт-
номасига мувофиқ, зарарли 
меҳнат шароитида ишловчи 44 
нафар ходим махсус  кийим-бош, 
сут-қатиқ маҳсулотлари билан 
доимий таъминланган.

Ушбу портда меҳнат қила-
ётган ходимларнинг 19 нафари 
пенсия ёшидагилар, 68 нафари 
аёллар ва 105 нафари ёшлардир. 
Уларнинг барчаси эъзозу эъти-
борда бўлиб, соғлиғи ва ҳаёти 
суғурта қилинган.  

Бундан ташқари, мазкур кор-
хонада ишлаб пенсияга чиққан 
фахрийлар ва уларнинг оила аъ-
золари ҳам эътибордан четда 
эмас. Чунончи, 52 йил шу ерда 
меҳнат қилган ва ҳозир 85 ёшни 
қаршилаган Розия Альхановага 
байрамларда турли совғалар 
туҳфа этилади. Марҳум флот 
ходими, капитан Виктор Ар-
хиповнинг оила  аъзолари учун 
янги уй-жой қуриб берилди. 
Фарзанди Марина Архипова 
корхонага доимий ишга жой-
лаштирилди.

Мана шундай юзлаб хайрли 
ишларга бош бўлган Элмира 
Калимулинани бу гал ҳам жа-
моа касаба уюшма етакчиси си-
фатида сайлашди.

Сурхондарё вилояти Фавқу-
лодда вазиятлар бошқармасида 
фаолият юритаётган 814 нафар 
ишчи-ходим касаба уюшмалари 
тимсолида ўзларининг суян-
ган тоғини, ҳақ-ҳуқуқларининг 
мус таҳкам ишончли ҳимоячи-
сини кўради, десак, асло мубо-
лаға бўлмайди. 

Бинобарин, касаба уюшма 
маб лағлари ҳисобидан ўтган беш 
йил мобайнида 112 нафар ходимга 
саломатликларини тиклашлари 
учун республикамиздаги турли 
санаторийларга йўлланмалар бе-
рилди. 256 нафар ходимга турли 
миқдорда моддий ёрдам кўрса-
тилди.   Биргина ўтган йили 50 
нафар ходим Тошкент, 20 нафар 
ходим Хивага саёҳатга олиб бо-
рилди. Ёзги мавсумда эса улар-
нинг 48 нафар фарзанди вилоят-
даги турли оромгоҳларда дам ол-
дирилди. Иш берувчи ва касаба 
уюшмаси маблағлари ҳисоби-
дан маданий-маърифий ва спорт 
тадбирлари, ходимларни тадбир-
ларда рағбатлантириш учун ҳам 
салмоқли маблағ ажратилган.

Яхши кунда ҳам, ёмон кунда 
ҳам суянчиқ бўлган кишидан 
ким ҳам йироқлашгиси келади. 
Натижада бўлиб ўтган конфе-
ренцияда делегатлар томонидан 
олдиндан ташкилотнинг бир-
лашган касаба уюшма қўмитаси 
раиси вазифасида ишлаб келган 
Турсуной Жўмартовага яна беш 
йилга ишонч билдирилди.  

Жамиятда ўзаро ҳамжиҳат-
лик, меҳр-оқибат ва хайру са-
ховат муҳитини мустаҳкам-
лаш мақсадида кўплаб хайрли 
ташаб бусларни илгари сура-
ётган, натижада катта жамоат 
ташкилоти бўлиб шакллани-
шида сайловларда синовлардан 
ўтган, ишончни оқлаган етак-
чиларгина  саралаб 
 олинаётгани 
муҳим пой-
девор ва-
з и ф а с и н и 
ўт амоқда . 
Айни пайт-
 да бу жа-
раён воҳа-
миз бўйлаб 
қизғин да-
вом этмоқда.

ИШОНЧНИ ОҚЛаГаН

ЕтакЧИЛаР
жамоа томонидан қайта сайланмоқда

Жорий йилда Ўзбекистон касаба уюшмалари ҳаракатига 120 
йил тўлади. Мазкур сана доирасида шаҳар ва туманларда, 
қатор ташкилотларда турли  тадбирлар, шунингдек, соҳа фи-
дойилари билан учрашувлар бўлиб ўтмоқда. 

чори 
жумақулов

«ISHONCH»

Мамлакатимизда амалга оширилаётган 
ислоҳотлар замирида аниқ ва режали 
мақсад, қатъият, кучли сиёсий ирода 
мужассамлашган. тараққиётимизнинг 
кейинги ривожланиш босқичлари сод-
да-лўнда ифодалаб берилди. истиқ-
болда ҳаракатлар стратегиясида бел-
гиланган 5 та устувор йўналишда акс 
этган 100 та муҳим мақсадни амалга 
оширишдек масъулиятли вазифа ту-
рибди. бу жараёнга баландпарвоз гап-
лар билан эмас, балки амалий ҳаракат, 
ҳаёт тақозо қилаётган масалаларни ҳал 
этиш билан эришмоғимиз даркор. таъ-
бир жоиз бўлса, ҳаёт сифатини, турмуш 
фаровонлигини ошириш бугунги инти-
лишга  боғлиқ. Шундан келиб чиқиб, 
айтиш мумкинки, «бир маҳалла – бир 
маҳсулот» тамойили ҳам ҳаракатлар 
стратегия сининг  ажралмас қисмидир. 
бу йўналишдаги уринишлар турмуши-
мизда қай даражада самара бермоқда? 
ютуқлар нимада? Депсиниш лар-чи? ке-
линг, бугун кўпчиликка намуна сифа-
тида тақдим этилаётган самарқанд ту-
мани маҳаллалари мисолида бу савол-
ларга жавоб топишга уриниб кўрайлик.

– Президентимизнинг ўтган йил 5 мартдаги 
«Аҳоли хонадонларида саноат усулида маҳсу-
лот ишлаб чиқаришни қўллаб-қувватлаш ҳамда 
томорқа ва деҳқон хўжаликларида янги захи-
раларни ишга солишга доир чора-тадбирлар 
тўғрисида»ги қарори соҳа ривожини янги поғо-
нага олиб чиқди, – дейди Ўзбекистон касаба 
уюшмалари Федерацияси Самарқанд вилояти 
кенгаши раиси Суҳроб Рафиқов. – Янги тизим 
асосида ривожланаётган Самарқанд тумани 
маҳаллаларида бу жараён натижалари яққол на-
моён бўляпти. Яқинда ҳудудда айни мавзуда ўт-
казилган республика семинари иштирокчилари 
ҳам бу фикрни бот-бот такрорлашди.

                                            
маҳалла нимаси 

билан ЎРнак?
Тарихи ХV асрга бориб тақалувчи Деҳнав 

маҳалласи табиати, меҳнаткаш аҳли билан 
танилган.  635 та хонадондан иборат бўлган  
маҳаллада бекорчининг ўзи йўқ. Айни чоғда 
311 хонадон мўъжаз томорқасидаги иссиқхо-
нада, 117 та оила (ёй шаклида, плёнка остига) 
кўкат етиштиришга ихтисослашган. 123 та 
оиладагилар очиқ майдондаги томорқалардан 
фойдаланса, 53 та оила ўзларига боғдорчи-
ликни касб қилиб олган.

– УЧ ЯРИМ СОТИХ ТО-
МОРҚАМИЗДА 75 ТУП 
лИМОН ПАРВАРИШлАЙ-
МИЗ, – ДЕЙДИ РАҲИМ 
ЖАлИлОВ. – БИР ЙИлДА 
САлКАМ 2,5 ТОННА ҲО-
СИл ТЕРИБ ОлИШгА 
ЭРИШЯПМИЗ. АТРОФ-
ДАгИ ЎТ-ЎлАНлАР ҲИ-
СОБИгА ҲАР ЙИлИ 9-10 
БОШ ҚЎЧҚОР БОҚАМИЗ. 
ЎРТАЧА ЙИллИК ДА-
РОМАДИМИЗ 60 МИл-
лИОН СЎМДАН КАМ БЎл-
МАЙДИ.

Уч кишилик оила бошлиғи Маматқул 
Қодиров 5 сотихлик томорқасининг 4 соти-
хида иссиқхона ташкил этган. Кўкат, поми-
дор, бодринг етиштиради. Томорқадан бир 
йилда уч марта ҳосил олади. Маҳаллада 

етти хазинанинг бири бўлмиш томорқадан 
самарали фойдаланаётган хонадон эгалари-
нинг аксари  35 миллиондан 70 миллион-
гача даромад қилишаётган экан.

– Маҳалламиз тадбиркорлари саъй-ҳара-
кати билан ҳудудда 15 та янги лойиҳа ишга 
туширилди, – дейди Деҳнав маҳалла фуқаро-
лар йиғини раиси Шодмон Шамсиев. – Янги 
яратилган иш ўринларига ижтимоий муҳофа-
зага эҳтиёжманд, «Аёллар дафтари»га кири-
тилган ва ишсиз фуқароларни жойлаштирган-
миз.

Ҳунарманд-косибчиликка ҳам кенг ўрин 
берилмоқда. Кайвони момо ва боболаридан 
қолган ҳунарни асраб қолганлар ҳам оз эмас. 
Айни чоғда, бу ерда истиқомат қилаётган аҳо-
лининг 26 нафари бевосита шу касб орқали 
ўз бандлигини таъминлаган. Маҳалла аёлла-
ридан иборат 23 кишилик жамоа зардўзлик 
ва тикувчиликнинг анъанавий усуллари уста-
сига айланган.

Тумандаги Шўрбоича маҳалласи аҳли ҳам 
«Бир маҳалла – бир маҳсулот» тамойили са-
марасини яққол ҳис қилмоқда. 2023 йилда 
маҳалладаги 16 нафар ишсиз фуқарога 5 гек-
тар ер ижарага берилганди. Ҳар бири ўттиз 
сотихлик ер соҳибига айланган фуқаролар 
бир йилда уч мартагача ҳосил олишга муваф-
фақ бўлишмоқда. Маҳалла раиси Орзиқул 
Эшонқуловнинг эътироф этишича, ижара 
асосида ишлаётганларнинг йиллик даромади 
юз миллион сўмдан ошаётган экан.

Маҳаллада 300 дан ортиқ оила томорқадан 
даромад топяпти. Иссиқхона хўжаликлари 
ва чорвачиликни ривожлантириш, аҳоли қў-
шимча даромад олиши учун йўналтирилган 
3 миллиард сўмдан зиёд кредит маблағлари 
ўзини тўла оқламоқда.

беминнат
 кЎмакчи ҳам боР

Тадбиркор Саид Ҳамидов бундан уч йил 
илгари асос солган «Samagrocenter» МЧЖ 

томорқа ва деҳқон хўжаликлари маҳора-
тини ошириш, ерга ишлов бериш, маҳсулот 
етиштириш ва сотишда кўмаклашишга ихти-
сослашган. 90 кишини фойдали юмуш билан 
банд этган бу ташкилотда ҳозир томорқа ва 
деҳқон хўжаликларига хизмат кўрсатадиган 
12 турдаги техникалар мавжуд.

 – АЙНАН АҲОлИ ТО-
МОРҚАСИ УЧУН АҚШ, 
ТУРКИЯ, ИСПАНИЯ, 
ФРАНцИЯ, РОССИЯ СИН-
гАРИ ДАВлАТлАРДАН 25 
ТУРДАгИ Ф-1 РЕПРОДУК-
цИЯлИ, СЕРҲОСИл ВА 
КАСАллИККА ЧИДАМлИ 
САБЗАВОТ, ПОлИЗ ВА 
ДУККАКлИ ЭКИНлАР 
УРУҒлАРИНИ КЕлТИРИБ 
БЕРЯПМИЗ, – ДЕЙДИ ТАД-
БИРКОР.

Ернинг тилини билмаган ютқазади. Маҳ-
сулот етиштиришга юқори технологияни олиб 
кирмасдан мақсадга эришиб бўлмайди. МЧЖ 
кўмагида Туркия ва Россиядан жалб этилган 
мутахассислар хўжалик юритишнинг замона-
вий усуллари тўғрисида самарқандлик 45 на-
фар агрономга сабоқ беряпти. Республика се-
минари доирасида МЧЖга вилоятдаги оғир 
тоифадаги маҳаллаларга зарур бўлган 40 та 
минитракторнинг топширилиши бу борадаги 
ишлар янада жонланишига асос бўлади.

суви тиниқ сой бЎйи
 ҳам даРомад

Афсонавий Самарқанд қоғози билан та-
нилган Конигил маҳалласи аҳли ҳунарманд-
чилик билан донг таратган. Тадбиркор За-
риф Мухторов илк бор оқар сув имкониятла-
ридан фойдаланишни йўлга қўйганди. Эски 

сув тегирмони кўмагида қоғоз ишлаб чиқа-
риш тикланди. Кейинчалик мой, ун, гуруч те-
гирмонлари ишга туширилди. Отамерос ҳу-
нарга меҳр қўйганлар сафи кенгайди. 939 хо-
надонли маҳаллага туризм қишлоғи мақоми 
берилгач, 107 та сайёҳлик объекти барпо 
этилди. Ҳозир унда 5 та гузар, 35 та савдо 
шох обчаси ва 20 та оилавий меҳмонхона, 15 
та ҳунармандчилик устахонаси мавжуд.

Эндиликда «Соҳил бўйи» мастер режаси 
асосида 52 та лойиҳа амалга оширилиб, 415 
та янги иш ўрни яратиш тадориги кўриляпти. 
Маҳаллада азалий шарқ ҳунармандчилиги-
нинг барча йўналишларида изланаётганлар 
бор. Шунингдек, 6 киши кулолчилик ва ўй-
макорлик ҳунари билан банд. 2 та тегирмон 
ишлаб турибди, 11 нафар зардўз ва тикувчи 
ёшларга устозлик қилмоқда. Новвой, бешик-
соз ва мусиқа асбоблари ясовчи усталар, ги-
ламчи-ю, пичоқчилар ҳунар орқасидан ишли, 
даромадли бўлишди.

Бугунги кунда Самарқандга келган минглаб 
туристлар Конигилга бормасдан, анъанавий 
меросни авайлаб келаётганлар ҳузурида бўл-
масдан қайтишмаётир. Ўз ҳунармандчилиги, 
қишлоқ хўжалиги, чорвачилиги ва албатта, 
меҳмондўстлиги билан машҳур қишлоқ аҳли-
нинг эшиги доимо барчага очиқ.  Меҳмонларни 
қабул қилиш ва уларга хизмат кўрсатиш учун 
зарур шароитлар яратилган. Оилавий меҳмон 
уйлари, дам олиш зоналари, пиёдалар йўлак-
лари, умумий овқатланиш шо-
хобчалари ва бош  қа имкони-
ятларнинг барчаси бор.

Юртимизда Конигил 
сингари гўзал гўшалар 
ҳам, унумдор ерлар ҳам 
бисёр. Бетакрор табиа-
тимиз, саховатли зами-
нимизнинг ҳар қаричи-
дан унумли фойдалансак-
кина, эзгу муддаомизга 
эришамиз.

МаҚСаД ва ҳаРакат
уЙҒуНЛаШСа...

нурилла 
шамсиев
«ISHONCH»

сАвол: Айрим жойларда экологик вазият 
билан боғлиқ ҳолда ҳам ходимларга қўшимча 
таътил берилар экан. бундай таътил неча кун-
дан иборат бўлади ва қайси ҳудудларда қўлла-
нилади? 

назокат оРтиқова
Навоий вилояти

жавоб: Қонун ҳужжатларида, ҳақиқатан ҳам, 
экологик вазиятга боғлиқ ҳолда ходимга қўшимча 
меҳнат таътили берилиши кўзда тутилган. Хусу-
сан, Меҳнат кодексининг 483-моддасида ноқулай та-
биий-иқлим  шароитларидаги иш учун ҳар йили қў-
шимча таътил берилиши, бундай ҳудудларнинг 
рўйхати ва ноўнғай шароитлардаги иш учун берила-
диган йиллик қўшимча таътилнинг энг қисқа даво-
мийлиги Вазирлар Маҳкамаси томонидан белгила-
ниши қайд этилган. 

Ҳукуматнинг 2019 йил 6 сентябрдаги «Меҳнат бо-
зорида меҳнат муносабатларини тартибга солишга 
доир қўшимча чора-тадбирлар тўғрисида»ги қарори 
билан Табиий-иқлим ва маиший шароитлари оғир ва 
ноқулай бўлган жойларда ишловчи ходимлар меҳна-
тига ҳақ тўлашга туман коэффициентларини, шунинг-
дек, уларга ҳар йили бериладиган қўшимча таътил-
нинг энг кам муддатини белгилаш ва қўллаш тартиби 
тўғрисидаги низом тасдиқланган. Унга кўра, эколо-
гик жиҳатдан ноқулай Орол бўйидаги ҳудудлар (Қо-
рақалпоғистон Республикаси, Бухоро ва Навоий ви-
лоятлари)нинг баъзи шаҳар ва туманларида ишловчи 
ходимлар учун ҳар йилги асосий таътил давомийлиги 
27 иш кунигача миқдорда белгиланади ва ходимга 
ишлаган ҳар беш йили учун давомийлиги икки кален-
дарь кун бўлган, бироқ жами саккиз календарь кун-
дан кўп бўлмаган ҳар йилги қўшимча меҳнат таътили 
берилади.

Шуни алоҳида таъкидлаш керакки, Меҳнат кодек-
сининг 234-моддаси талабларига мувофиқ ноқулай 
табиий-иқлим шароитларидаги иш учун ҳар йилги қў-
шимча таътил берилганида ундан асли ҳолида фойда-
ланилади ҳамда меҳнат даврида пулли компенсация 
билан алмаштирилишига йўл қўйилмайди.

ҳуқуқ ва халқаро ҳаёт бўлими

Сўранг, 
жавоб берамиз

ЭкОЛОГИк ваЗИЯт БИЛаН 
БОҒЛИҚ таЪтИЛ ҚаЙСИ 

ҳуДуДЛаРДа БЕРИЛаДИ?

Ҳукуматнинг дастлабки йиғили-
шига Reuters, Associated Press каби бир 
қатор матбуот вакиллари киритилмади. 
«Қора рўйхат»га тушганлар орасида 
Associated Press фотомухбири, HuffPost 
ва Der Tagesspiegel сингари нашрлар 
бор. Анжуманда ABC, Newsmax, Axios, 
The Blaze, Bloomberg ва NPR мухбир-
лари қатнашди.  

Оқ уй пулига аввалдан аъзо AP, 
Bloomberg ва Reuters эълон қилган 
қўшма баёнотда, сиёсий қарашлари-
дан қатъи назар, узоқ йиллар Оқ уй 
 фаолиятини холис ёритиб келгани ва 
дунё матбуоти президент  билан боғ-

лиқ янгиликларни айнан улар орқали 
олгани таъкидланиб, янги сиёсатга но-
розилик билдирилди. 

HuffPost нашри Оқ уйнинг мазкур 
қарори 1791 йилда Конституцияга ки-
ритилган Биринчи ўзгаришлар, яъни 
ҳукумат эркин сўз ва матбуотни чекла-
майди, деган талабига мутлақо зид эка-
нини эслатди.

Айрим журналистлар бундай чек-
лов холис ахборот тарқатишда, шунинг-
дек, дунё молия бозори ва АҚШнинг 
халқаро ҳамкорлари ичида салбий оқи-
батлар келтириб чиқариши мумкинли-
гини қайд этишди.

Reuters агентлиги АРнинг пул-
дан чиқариб юборилиши сабабини  
унинг Трамп таклиф қилганидек, Мек-
сика бўғозини «Америка бўғози», деб 
ёзишга кўнмаганида кўради.

28 январда левитт журналистлар-
нинг брифингларда қатнашиши ма-
саласида ўзгаришлар бўлишини маъ-
лум қилиб, анъанавий ОАВ билан 
бир қаторда, инфлюенсерлар, TikTok-
чилар, блогерлар, подкастчилар ва 
ноанъанавий медиа вакиллари ҳам 
аккредитация дан ўтказилишини бил-
дирган эди. 

Dpa агентлиги президент Трамп ад-

министрацияси матбуотга нисбатан 
доим икки хил муносабатда бўлган, 
дейди. Бир томондан, у Жо Байден-
дан фарқли ўлароқ, журналистлар би-
лан эркин мулоқот қилади. Трамп ҳар 
қандай вазиятда ҳам журналистлар са-
волларига эринмай жавоб қайтаради. 
Ҳар ҳолда,  2017-2021 йилларда шун-
дай эди. 

Бошқа томондан, Трамп сайловолди 
кампанияси  даврида анъанавий ОАВ-
дан бироз узоқ турди, асосан унинг 
сиё сий қарашларини қўллаб-қувват-
лайдиган блогер ва подкастчиларга ин-
тервью берди.

Трампнинг ўзи анча йиллардан 
бери ижтимоий тармоқлардан унумли 
фойдаланади. Биринчи президентлик 
даврида у Twitter билан «дўстлашган» 
бўлса, сўнгги йилларда ўзи яратган 
Truth Social платформасида чиқишлар 
қиляпти. 

Оммавий тадбирларда, айниқса, 
сайловолди митингларида Трамп жур-
налистларни севмаслигини айтиб, 
уларни кескин танқид қилди. У доимо 
ОАВ «халқнинг душ-
мани» деб атаб, 
журналистларни 
ёлғон ахборот 
тарқатишда айб-
лар экан, ўзига 
маъқул келмаган 
телеканалларни 
ёпиш билан таҳдид 
қилади.

25 ФевРАлДАн оҚ уй ФАолиятини  ЁРитиШДА янги 
сиЁсАт АМАл ҚилА боШлАДи. АҚШ ПРезиДенти МАтбуот котиби

 кАРолин левитт оАв ДонАльД тРАМП билАн боҒлиҚ тАДбиРлАРДА
 иШтиРок ЭтиШи МуМкин, АММо ЁПиҚ ЖойлАРДА иШлАйДигАн
 ЖуРнАлистлАР тАРкиби ЎзгАРАДи, Дея бАЁнот беРДи. унинг 

сЎзлАРигА кЎРА, бунДАн буЁн ПРезиДент иШлАйДигАн овАл кАби-
нетДА бЎлиб ЎтАДигАн тАДбиРлАРДА ҚАйси оАв вАкили иШтиРок 

ЭтиШини оҚ уйнинг Ўзи белгилАйДи. илгАРи бу МАсАлАни 
оҚ уй МуХбиРлАРи АссоциАцияси (WHCA) ҳАл ҚилАР ЭДи.

тва МатБуОт
РаМП

аброр Хон

баланд сарой қуриб қилгандан обод,
яхшидир бир ғариб дилин қилсанг шод.

Абулқосим Фирдавсий

Эълон
Махмуд Носирович Турсунов (марҳум, 2023 йил 17 июнда вафот этган)нинг 

мол-мулкига мерос иши очилгани маълум қилинади. Меросхўрлар Тошкент 
шаҳрида хусусий амалиёт билан шуғулланувчи нотариус Н.И.Юлдашеванинг 
нотариал идорасига мурожаат қилишлари сўралади. Манзил: Тошкент шаҳри, 
Мирзо Улуғбек тумани, Паркент кўчаси, 1-«А» уй.

 расмийлаштирган

 ташкилот жавобгар.

Азиз газетхон!

Мароқли 
дам олинг!

Новдаларни безаб ғунчалар,
Тонгда айтди ҳаёт отини
Ва шаббода қурғур илк саҳар
Олиб кетди гулнинг тотини.

Ҳамид Олимжон шеъри

Муҳаббат Шамаева ижросида

«ЎРИК гУллАгАНДА»  қўшиғи

Ҳалиям она тилимизнинг жонига тў-
зим берсин. Халқ осон, равон сўзлайди, бу-
рама гажак ифодаларни лўнда, жайдари қи-
либ ифодалайди. Масалан, «Алишер Навоий 
номидаги Ўзбекистон Миллий кутубхонаси» 
деб чўзғилаб ўтирмай, одмигина қилиб «На-
воий кутубхонаси» деб атайди. «Кам таъмин-
ланган оила» деб чайналмай, муҳтож оила, 
дейди-қўяди.

Аммо тилчиларга қолса, лутфий кў-
часини лутфий номидаги кўча, Муқимий 
 театрини Муқимий номидаги театр, деб «ил-
мий тўғри» аташни талаб қилишади. Шап-
шап дегунча, шафтоли деган яхши эмасми?

Қирқ йилча аввал Тошкентда қурилган 
кино-концерт залига «Халқлар дўстлиги» де-
ган ном берилди. Ўзи, «Кино-концерт зали» 
дегани бу залнинг номи эди. Яна янги ном қў-
шилиб, у «Халқлар дўстлиги» кино-концерт 
зали» деган болохонадор иборага айланди. 
Аслида-ку, бу залнинг болохонаси йўқ эди, 
аммо номи билан қўштирноғигача қўшқават 
бўпкетти!

Кўп ўтмай, буям кам кўринди. У янада 
сиё сийлашиб, «Владимир Ильич ленин но-
мидаги «Халқлар дўстлиги» кино-концерт 
зали» деб атала бошлади. Буям ёмонмас, 
аммо айтиб бўлгунингизча нафас етмай қол-
гани чатоқ экан. Сўнг ленин ўчирилди, бир 
муддат «Халқлар дўстлиги» деган нарса ҳам 
сал нарига кўчирилди. Бу бино жойлашган 
Халқлар дўстлиги кўчаси Бунёдкор кўчаси 
деб, метронинг шу номдаги станцияси ҳам 
Бунёдкор дея қайта номланди. Мундай ол-
ганда, Бунёдкор – ихчам, қулай ном. Аммо... 
«Бунёдкор» нима дегани, билишмас экан. 
Ахир, Бунёдкор – Худо-ку! Фақат Оллоҳ бу-
нёдкор, у бунёд этади – яратади. 

«Бунёдкор» деган сўз тилимизда бор-ку, 
дейсизми? Ундай эмас. Бу шаккок ифода 
бизга атеизм авж олган йилларда кириб кел-
ган. Руслар ҳам «Созидатель» деб худони 
айтади. Худога уруш эълон қилган баттол-
лар «созидательный» деган неологизмни ўй-
лаб топишгач (созидательный труд), бизда-
гилар уни «бунёдкорона» (меҳнат) деб ўги-
ришди. Қолаверса, «бунёд» деган сўз ҳам, 
унга қўшилган «кор» суффикси ҳам ўзбекча 
эмас, тожик тилидан олинган. Тожиклар эса 
«Бунёдкор» деганда худони тушунади. Бизда 
эса «Бунёдкор» футбол командаси, стадион, 
кўча, майдон ва ҳоказолар сероб, чунки сўз-
нинг маъноси билан ишимиз йўқ. Бунақа ғи-
шавани бошоғриқ деб биламиз, «Ке, қўй, 
аталди-бўлди-да», деймиз. Ана, Яшнобод ту-
манини қаранг, яшнобод нима дегани, маъно-
сини ҳеч ким тушунтириб бера олмаса ҳам... 
турибди-ку!

Марҳум бош секретарь К.У.Черненконинг 
раъйига қараб, ҳамма ўрганган Маориф ва-
зирлиги «Халқ таълими вазирлиги» деб қайта 
номланган эди. Мао риф (просвещение)нинг 
нимаси ёқмадийкин у раҳбарга, биров бил-
майди. Оқибат, бир сўз ўрнига икки сўз май-
донга келди.

Тунов куни бир ошнамдан манзилини 
сўрадим. «Туяҳаммом маҳалла фуқаролар 
йиғини»да тураман, дейди. «Ҳой, сен ўша 

маҳаллада турасанми, ё маҳалланинг фуқа-
ролар йиғинидами», десам, «Нима фарқи 
бор», деб анграяди. Ахир, йиғин – йиғи-
лиш, мажлис, дегани-ку? Наинки одам... 
йиғинда яшаса? Қаранг, шунақа ифодаларга 
ўрганиб ҳам қоларкан-да киши. Маҳалла 
– ўзбекники, дунёнинг биздан бошқа ҳеч 
қаерида маҳалла деган нарса йўқ. Аммо 
маҳалла идорасини руслар «Сход граждан 
махалли» дейишгач, дарров сўзма-сўз тар-
жима қилиб, «Маҳалла фуқаролар йиғини» 
дедик-қўйдик-да!

Шундай ҳолларни кўра-кўра, ўзим ҳам 
ажабтовур қилиб сўзлашга ишқивоз бўлиб 
қолдим. Э, бунинг гашти бир бошқача бўлар-
кан! Пенсияга чиқволиб, далаҳовлига тўрт-
беш дарахт экиб кўкартирдим. Ана энди ким-
дир, пенсионерлигимдан бехабар, «Нима иш 
қиласиз?», деб сўраса, «Боғбончилик бўйи  ча 
боғбонман», дейдиган бўлдим. Анграйиб қо-
лади. «У нимаси?», деб сўраса, «Эътирозин-
гизни Олий аттестация комиссиясига бориб 
айтинг», деб оғзига ураман. Нимагаки, ёш-
лигимда филология фанлари номзоди эдим. 
Ҳозир номзодлик деган гапнинг номзоди ўт-
майди. «Филология фанлари бўйича фалсафа 
доктори» деб айтиш керак, қайтимига бонус 
қилиб, инг лизча «PhD» деб қўшиб қўйсан-
гиз, илмингиз мундайроқлиги ҳам билинмай 
кетади. Йўқ, ўзингиз аввал бир қаранг, «Био-
логия фанлари бўйича фалсафа доктори» + 
«PhD»! Қандоқ чиройли янграйди! Ҳаммаёқ 
жаранг-журунг бўпкетади. Ё тавба!

Илгари Ўзбекистонда «фан номзоди», 

«фан доктори» деган икки илмий даража, «до-
цент», «профессор», «академик» каби илмий 
унвонлар бор эди. Энди-чи? Отини айтишга 
тил айланмайдиган атамалар болалаб кетди. 
Оддийгина талабаликнинг ўзи иккига бўли-
ниб, бакалавриат ва магистратурага ажра-
тилди. Энди бакалавр бўлиш – чала бир иш, 
истиқболи кам, магистр бўлмасангиз, илмий 
иш қилишга йўл тақа-тақ берк. Магистр бў-
либгина, ишонч билан олий маълумотлиман 
десангиз бўлади. Аммо таажжубки, нафақат 
бакалаврлар, ҳатто бугунги аксар  магистрлар 
ҳам аввалги олий маълумотлиларнинг ярмича 
билимга эга эмас. 

Шундай экан, беш йиллик олий таълим-
дан воз кечишнинг ўзи хатоларимизнинг 
боши бўлмадимикин, деган фикрга кела-
сан, киши. Нима бўлганда ҳам, бу тарти-
бот ёшлар умрининг камида бир йилини – 
умрининг энг сўлим дамларидан бир йи-
лини елга совур япти. Ахир, бакалавриатни 
тугатган, аммо магистратурада ўқишга ё 
шароити кўтармаган, ё отасининг маблағи 
етмаган бола эплаб-сеплаб «кириб олган» 
боладан билими дурустроқ бўлиши ҳам 
мумкин-ку?

Хайриятки, ўрта мактаб соҳасида «9+3» 
тизимидан воз кечиб, ўнбир йиллик таълимга 
қайтдик. Йўқса, бунда ҳам бир йилни бой бе-
риб, болалар ўн икки йил ўқишга мажбур эди. 
Ана шу шижоатнинг забти нимагадир олий 
таълим соҳасига тўлиқ етиб бормай қолди.

Қадимги Юнонистонда бошланғич мак-
таб ўқувчилари академик деб, уларнинг мак-

таби эса академия деб аталган. Баъзи жой-
ларда ҳозир ҳам магистр дегани фан ном-
зодидан (ёки бояги «PhD»дан) юқорироқ 
саналади. «Файласуф»-ку, янада антиқа – го-
голь «Вий» асарида нодон ва чаласавод мак-
таб болани файласуф деб атаган.

Хў-ўш, химик бир олим фалсафа билан 
шуғулланмас экан, уни «Фалсафа доктори» 
деб атаган билан у файласуф бўлиб қола-
дими? Қачон илмда, таълимда ҳам мустақил 
бўламиз?

Бизнингча, фан бошқаларнинг ноғора-
сига қилпиллашни эмас, собитликни тақозо 
қилади. Аввало мақбуллигини, қолаверса, 
ўрганиш бўлиб қолганини ҳисобга олиб, 
фан номзоди, фан доктори деган атамаларга 
қайтганимиз дуруст кўринади. Зеро, янаям 
гажаклироқ бир ном берганингиз билан 
тадқиқотчининг илми ошиб-тошмайди.

Социология фанлари бўйича... фалсафа 
доктори, физика-математика фанлари бўйи-
 ча... фалсафа доктори, боринг ана, чорвачи-
лик фанлари бўйича ҳам... фалсафа доктори. 
Яна ҳаммасининг думига «PhD» деган хо-
дани ҳам улаш керак. Боғбончилик бўйича 
боғбон дегани ундан чандон жўн-ку. Ўзи-ку, 
бизда мундай бир тузукроқ файласуф йўқ, 
аммо ҳаммаёқни фалсафа доктори босиб кет-
ганини қаранг.

Кесатиғу киноя, пичингу учириқларни 
қўйиб туриб, жиддий айтадиган бўлсак, ўрис-
нинг атамаларидан воз кечишга кечяпмиз-да, 
ўша оннинг ўзида ғарбга танда қўя япмиз. Бу-
нинг нима каромати бор экан, бизга аён эмас. 

Жўжахўроз футбол шарҳловчилари «дар-
возабон»дан воз кечиб, «голкипер», ҳужум-
чини – «форвард», ён ҳакамни – «лайнсмен», 
қўшни жамоалар беллашувини «дерби» деб 
атай бошлашади? Ким уларга она тилимизни 
бузишга ҳуқуқ берган?

Яна бир атаманинг чайналишига эъти-
бор беринг. Мен кўп йиллар кутубхонада 
ишлаганман. Кутубхона – табаррук маскан. 
Бу сўзнинг ўзи қандоқ ярашиқли! Шунинг 
учун барча юртларда кутубхона ўша тил-
даги номда сақлаб қолинган. Бизда эса, нима 
учундир, шундай гўзал сўздан воз кечиб, «ах-
борот-ресурс маркази» деган аллатовур ата-
мага ўтилди. Яна денг, буниси ҳам сертар-
моқ: туману шаҳарлардаги, мактаб ва бошқа 
муассасалардагисининг номи АРМ (ахбо-
рот-ресурс маркази), вилоят марказидаги-
лари эса АКМ (ахборот-кутубхона маркази) 
деб аталар эмиш. Хўш, бирон шаҳардаги 
АРМ унча-мунча вилоят АКМидан кўлам-
лироқ бўлса-чи? Барибир, «АРМ» деб атала-
дими? Мантиқ қани? Бунинг устига, кутубхо-
начи дейиш ҳам хато эмиш, «ахборот-ресурс 
маркази мутахассиси» деб айтиш керак экан 
энди. «Подумаешь!» деворгинг келади! 

Яхши биласиз, чорак асрча аввал Ўзбе-
кистонда мактаб ва бошқа ўқув юртларида 
«рейтинг системаси» деган бир янгилик жо-
рий қилинган эди. У билим беришда эмас, 
билимни баҳолашда қўлланадиган мураккаб 
бир тизим эди. Муаллим дарсга калькулятор 
кўтариб кириб, бухгалтерия билан шуғулла-
нишга мажбур бўларди. Рейтинг балоси узоқ 
ҳукм суриб, энди бартараф бўлди. Унгача 
миллионлаб боланинг, неча ўн минглаб ўқи-
тувчининг бошини қотирди, умрларининг энг 
қимматли вақтини ўғирлади. «Рейтинг» асо-
сида баҳолашга ўтиб, нима ютдик – ким ай-
тади?

Демак, ҳар қандай янгилик (жумладан, 
аввалдан бор нарсаларнинг номини ўзгарти-
риш) тараққиётга олиб келавермас экан. Ҳар 
қандай ажабтовур нарсани, агар жудаям жо-
зибали кўринса, кичикроқ бир кўламда си-
новдан ўтказиб, кейин жорий қилиш керак-
микан?

лоақал, биз сўз юритаётган масаладаги 
ўзига хосликни олиб қаранг. Ҳар қандай 
нарса – ҳатто у хато бўлса ҳам, тилга кир-
дими, тамом, бу онгга ҳам кирди дегани, 
кейин уни омбур билан ҳам тортиб чиқариб 
бўлмайди. 

Бой, оҳорли тилимизга бетайин, мантиқ-
сиз ифодалар кириб қолмасин. Ўшанақа алла-
товур сўзларсиз ҳам кунимиз ўтади. Бугунги 
глобаллашув замонида 
бу ниҳоятда долзарб. 
Чунки ўринсиз сўз ва 
ифода  шакллари ба-
айни танага суқул-
ган чаён ниши – она 
тилимизнинг бада-
нини илвиратиб қонига 
ўтади ва жонига қасд 
қилади.

Ана шундан эҳтиёт 
бўлайлик!

Тарихга мурожаат қиладиган бўл-
сак, масалан, 1937 йилда Буюк Брита-
ния фавқулодда вазиятлар учун универ-
сал рақамни ишга туширган биринчи 
мамлакат бўлган. Ушбу 999 рақамли 
ягона телефон тизими полиция, ўт ўчи-
рувчилар ва шифокорлар томонидан 
ишлатилган.

Универсал алоқа тизимида биринчи 
марта 999 рақами бўлиб, илк бор лон-
донда соат эрталаб тўртда бир аёл томо-
нидан ишлатилган. У уйига ўғри тушга-
нини хабар берган ва бир неча дақиқадан 
сўнг жиноятчи ҳибсга олинган.

1959 йилда Канада ҳам битта универ-
сал рақамнинг фойдасини шошилинч ёр-
дам сифатида тан олди. Шу давр  да Бри-
тания намуна тариқасида (999) рақами-
дан фойдаланишни бошлади. АҚШда эса 
универсал ёрдам рақамини яратиш ғояси 
1957 йилда пайдо бўлди.

Ўшанда Миллий ўт ўчирувчилар 

ассоциацияси бутун Америка бўйлаб 
битта хона яратиш ва ундан фойдала-
нишни таклиф қилади. 1968 йилда Фе-
дерал алоқа комиссияси АТ&Т (Аме-
рика трансмиллий телекоммуникация 
конгломерати) компаниясига ўт ўчи-
рувчилар, полиция ва соғлиқни сақлаш 
хизматларини бирлаштирадиган ва 
АҚШнинг барча аҳолиси фойдаланиши 
учун универсал телефон рақамини яра-
тишга буюртма берган.

АТ&Т 911 тезкор алоқа рақа-
мини танлайди, чунки уни эслаб қо-
лиш осон ва жуда тез териш мумкин. 
Рақамларнинг бундай комбинацияси 
илгари ҳеч қачон телефон коди ёки 
бирон-бир хизмат рақами сифатида 
ишлатилмаган.

Бугунги кунда АҚШда ҳар йили 
ушбу хизмат операторларига 200 мил-
лион мартадан ортиқ қўнғироқ бўлади. 
«911 хизмати»дан АҚШнинг 99 фоиз 

аҳолиси фойдаланмоқда. Бунинг учун 
6 мингдан ортиқ диспетчерлик марказ-
лари мавжуд. Уларнинг аксарияти мах-
сус ускуналар билан жиҳозланган.

Албатта, бошқа мамлакатлар ҳам 
бир хил турдаги хизматларни яратиш-
ган. Масалан, Бельгия 900, Дания ва 
Австралияда 000, Швецияда 80 000, 
Японияда 119, янги Зеландияда 111, 
Россияда 112 қисқа рақамлари ишга ту-
ширилган.

Бундай кўринишдаги рақамлар ўзи-
мизда ҳам бор. Хусусан, 101,102, 103, 
104  ва бошқалар шулар жумласидан.

Умуман олганда, қисқа рақамлар 
ортида катта ташвишлар, катта масъу-
лият мавжуд.

дилноза абдуқодиРова,
фуқаролик ишлари бўйича

Учтепа туманлараро судининг 
судьяси

№ актив йил 
бошига

йил 
охирига пассив йил 

бошига 
йил 

охирига
1 Асосий воситалар   Устав капитали 500000 500000

2 Узоқ муддатли
инвестициялар

 
 

 
 

Қўшилган капитал
 

 
 

 
 

3 Капитал
қўйилмалар

 
 

 
 

Резерв капитал
 

75000
 

75000
 

4 Товар-моддий
захиралари

 
стр.

 
 

Тақсимланмаган фойда
 

105351,00
 

0,00
 

5 Дебиторлар
 

39886,0
 

48475,0
 

Мақсадли тушум ва
фондлар

 
 

 
 

6
Пул маблағлари
 
 

29073,0
 
 

16008,0
 
 

Келгуси давр сарфлари
ва тўловлари учун
резервлар

 
 
 

 
 
 

7 Қисқа муддатли
инвестициялар

794530,0
 

819310,0
 

Узоқ муддатли
мажбуриятлар

 
 

 
 

8 Бошқа жорий 
активлар 8651,0 1536,0 Жорий мажбуриятлар 27641 44607

Жами актив 872140,0 885329,0 Жами пассив 707992 619607,00

 «EVRIKA KREDIT» мчж маЪлум қилади:
жамиятнинг 2024  йилги бухгалтерия баланси

Кўрсаткичлар номи Даромад Харажат
Маҳсулот сотишдан тушган соф тушум 715345  
Сотилган маҳсулотлар таннархи   
Маҳсулот сотишдан тушган ялпи фойдаси 715345  
Давр харажатлари, жами:  551403,0
Асосий фаолиятнинг бошқа даромадлари 151701  
Молиявий фаолиятнинг даромадлари, жами   
Фоизлар шаклидаги харажатлар   
Даромад солиғи тўлагунга қадар фойда 315643  
Даромад (фойда) солиқ  49421
Фойдадан бошқа солиқлар ва йиғимлар   
Ҳисобот даврида корхона ихтиёрида қоладиган соф
фойда (зарар)

266222,0
 

 
 

(минг сўмда)

(минг сўмда)

жамиятнинг 2024 йилги молиявий натижалари тўғрисидаги ҳисобот:

Жамиятнинг 2024 йилги молиявий-хўжалик фаолияти якунлари мчж шаклидаги «FENIKC 
FINANCE» аудиторлик ташкилоти томонидан аудиторлик текширувидан ўтказилган.

ШаП-ШаП 
ДЕЯвЕРМаЙ, 

ШафтОЛИ ДЕСаНГИЗ-ЧИ?!
чиройли сўзлашни яхши кўрамиз. гапирганимизда одамлар оғзини очиб қолса, деймиз. 

бунинг учун ҳеч ким йўғида ойнага қараб машқ қиламиз, айтиладиган гапларни ёзиб олиб, уни ўзимизга ўзимиз 
ўқиймиз ҳам. баъзи масъуллар эса, шуниям уддалаёлмай, телевизорда «чиқиш» қиладиган бўлса, камера ёнида 

биров тутиб турган қоғоздаги тайёр матнни тутила-тутила ўқиб беришади. Аммо бу узундан-узоқ, жингала-
жингала жумлалардан бирон маъно англаш маҳол, экранга қараб туриб, «ҳой, барака топгур, сал одамга ўхшаб 

гапирсанг бўлмайдими?» деворгинг келади. чунки ёзма материал бошқа, одамнинг жонли сўзи бошқа. 

ҚИСҚа РаҚаМЛаР
ОРтИДаГИ катта МаСЪуЛИЯт

Эълон

Таълим ва фан ходимлари касаба уюшмаси Респуб лика кен-
гаши жамоаси тармоқ ходимлари касаба уюшмаси Қўрғонтепа ту-
мани кенгаши ҳисобчиси Тожимаҳаммад Қосимович Зулуновга 
онаси

Эсохон она Зулунова
вафот этгани муносабати билан таъзия изҳор этади.

Таълим ва фан ходимлари касаба уюшмаси  Республика 
кенгаши жамоаси тармоқ ходимлари касаба уюшмаси Кат-
тақўрғон тумани кенгаши раиси Азамат Ҳамроқулович 
 Кенжаевга онаси

ҳосият она туРсунова
вафот этгани муносабати билан ҳамдардлик билдиради.

бугун ҳаётимизни замонавий алоқа восита-
лари, масалан, телефонсиз  тасаввур этиш 
қийин. Айниқса, смартфонлар чексиз хизмат 
«қутичаси»га айланган. Жумладан, хавф-
сизлик масаласида ҳам унинг ёрдами чек-
сиз. Хусусан, бугун бу борада кўплаб тар-
моқлар яратилган ва фавқулодда вазиятлар 
рўй берса, дарҳол махсус рақамни териб ёр-
дам чақирамиз. тез ёрдам, ўт ўчириш хиз-
мати, ҳуқуқни муҳофаза қилувчи органлар-
нинг махсус рақамлари шулар жумласидан.

одамийликнинг белгиси ҳиммат ва мурувватдир, 
одам ўз ҳиммати ва муруввати баробарида қадрланади.

юсуф Хос ҳожиб

Зуҳриддин 
исомиддинов,

адабиётшунос


